Nafarroako Parlamentuko Mahaiak, 2012ko urriaren 29an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Bildu-Nafarroa eta Nafarroa Bai parlamentu-taldeek aurkezturiko mozioa, zeinaren bidez Nafarroako Gobernua premiatzen baita bete dezan Parlamentu honek eginiko eskaria eta Industria, Energia eta Turismo Ministerioari eska diezaion LTDaren emisioetarako berariazko barruti baterako lizentziak emateko Baztan-Bidasoan.

2. Nafarroako Parlamentuko Aldizkari Ofizialean argitara dadin agintzea.

3. Mozioa Kulturako, Turismoko eta Erakunde Harremanetako Batzordean eztabaidatzea eta zuzenketak aurkezteko epea bukatzea eztabaidari ekiteko bilkura-egunaren aurrekoaren eguerdiko hamabietan.

Iruñean, 2012ko urriaren 30ean

Lehendakaria: Alberto Catalán Higueras

MOZIOAREN TESTUA

Behen sinatzen duten parlamentu-taldeek, Legebiltzarreko Erregelamenduko 196. artikuluan eta hurrengoetan xedatuaren babesean, ondoko mozioa aurkeztu dute, Kultura, Turismo eta Erakunde Harremanetako Batzordean eztabaidatu eta bozkatzeko:

Nafarroako Parlamentuko Eledunen Batzarrak, 2012ko martxoaren 26an egindako bilkuran, ondokoa adierazpena onetsi zuen:

“1. Nafarroako Parlamentuak aitortzen du Xaloa Telebista hedabide finkatua, onartua eta beharrezkoa dela eta eginkizun sozial garrantzitsua betetzen duela.

2. Nafarroako Parlamentuak bere kezka adierazten du Nafarroako iparraldeko barrutietan ez dagoelako LTDren bidez emititzeko lizentziarik, eta bere konpromisoa adierazten du Espainiako Gobernuari beharrizan horren berri emateko, egoera hori zuzentze aldera.”

Parlamentuak, egun, ez daki ziurtasunez barruti hori ba ote dagoen; izan ere, Industria, Energia eta Turismo Ministerioak ez du barruti berririk eman.

Kontuan hartuta Nafarroako Gobernuari dagokiola foru lurraldean barruti berriak eskatzea, behean sinatzen duten talde politikoek aurkeztu dute

Erabaki proposamena:

1. Nafarroako Gobernua premiatzen da bete dezan Parlamentu honek eginiko eskaria eta Industria, Energia eta Turismo Ministerioari eska diezaion LTDaren emisioetarako berariazko barruti baterako lizentziak emateko Baztan-Bidasoan. 

Iruñean, 2012ko urriaren 25ean

Foru parlamentariak: Nekane Pérez Irazabal eta Aitziber Sarasola Jaca

